
Xulosa qilib aytadigan bo‘lsak, Respublikada amalga oshirilgan va 

oshirilayotgan islohotlarning barchasi mamlakat makroiqtisodiy barqarorligining 

oshishi bilan birga, aholi turmush farovonligiga ijobiy ta’sir etmoqda va ularning 

davom ettirilishini davrning o‘zi taqozo etmoqda. 

YONG‘OQ MAG‘IZINI SARALASH JARAYONLARI TAHLILI 

Mirzayev Otabek Abdiraximovich, Xurramova Zilola G‘ayratovna 

 Andijon mashinasozlik instituti  

 

Dunyoda yong‘oq mevasini yetishtirish va jahon bozoriga sifatli mahsulot 

maydonlarida yong‘oqzorlar mavjud. 

Yong‘oq daraxti foydali meva hisoblanadi. Yog‘ochi mebelsozlik sanoati 

uchun qimmatbaho xomashyo bo‘lsa, bargidan tortib mevasigacha shifobaxsh 

xususiyatga ega. Xalq tabobatida yong‘oqning barglari, gullari, meva g‘o‘rasi, 

po‘stlog‘i, po‘chog‘i, mag‘zining po‘stlog‘i va moyidan keng foydalaniladi. Abu Ali 

ibn Sino yong‘oq haqida shunday degan: “Yaprog‘i va qobig‘i burishtiruvchi bo‘lib, 

qon oqishiga qarshi foydasi bor. Yong‘oqning yog‘i  yaraga, sarmastga va ko‘z 

atrofidagi yaralarga malham bo‘ladi”. Ulug‘ tabib yong‘oq bargi shirasini iliq holda 

quloq ichi yiringlaganda tomizgan, po‘stidan tayyorlangan qaynatmani esa 

bachadondan qon ketishini to‘xtatishda qo‘llagan [1]. 

Yong‘oq – yong‘oqdoshlar oilasiga mansub mevali daraxt hisoblanadi [2]. Bu 

meva butun dunyoda keng tarqalgan. Yong‘oq mevasi yetishtirish dunyoda qariyb 1 

500 000 tonnadan oshadi. Xitoy Respublikasi, Amerika Qo‘shma Shtatlari va Eron 

Islom Respublikasi mos ravishda yong‘oqning asosiy ishlab chiqaruvchilari 

hisoblanadi. So‘nggi yillarda yuqorida qayd etilgan mamlakatlarda yong‘oq 

yetishtirish jadal sur’atlar bilan o‘sadi [3]. Yong‘oq mevasi to‘rtta asosiy qismdan 

iborat: mag‘iz, po‘stloq, qobiq va yashil qobiq. Yeyish mumkin bo‘lgan mag‘izi 

tufayli u keng tarqalgan. Yong‘oq yuqori kaloriya darajasiga va boy ozuqaviy 

tarkibga ega [4]. Agar u yetarli miqdorda iste’mol qilinsa, kundalik ratsionga 

sezilarli hissa qo‘shishi mumkin. Tarkibida ko‘p to‘yinmagan yog‘li kislotalar kabi 

o‘ziga xos birikmalar tufayli u fiziologiya va tibbiy biokimyoda funktsional 

ahamiyatga ega. Yong‘oq mevasi yog‘ga boy va uning yog‘ini alohida iste’mol 

qilish yoki boshqa oziq-ovqat mahsulotlari bilan aralashtirish, yangi yoki qovurilgan 

holda iste’mol qilish mumkin. Yong‘oq yog‘ining asosiy tarkibiy qismlari 

triglitseridlar bo‘lib, ularda mono to‘yinmagan (birinchi navbatda oleyk kislotasi) va 

ko‘p to‘yinmagan yog‘li kislotalar (linoleik va a-linolenik kislotalar) ko‘p miqdorda 

mavjud. Fenollar, fitosterollar va tokoferollar kabi boshqa biologik faol kichik 

komponentlar mavjud [5]. Yong‘oq va yong‘oq yog‘ini iste’mol qilish, avvallari 

saratonning ayrim turlaridan himoya qiluvchi vosita sifatida ishlatib kelingan. 

Chunki yong‘oq tarkibida yurak-qon tomir kasalliklari xavfini kamaytiradigan tabiiy 

antioksidantlarning yuqori miqdori mavjud. 

Mag‘izni saralash jarayonini sifatli tarzda ta’minlash va samaradorligini 

oshirish uchun yong‘oqni fizik, mexanik, kimyoviy xususiyatlarini aniqlash, 

mag‘izni saralash mashinasi bilan ishqalanishi va saralash mashinasidagi harakatini 

hisobga olish hamda yong‘oq mag‘izini saralash mashinalari parametrlarini asoslash 

bilan bajariladi. 

Brazilyalik tadqiqotchi Fernanda Robert de Mello va boshqalar brazilya 

yong‘og‘ini saralash bo‘yicha ilmiy izlanish olib borgan.  

 

 

1-rasm. Brazilya yong‘og‘ini o‘lcham bo‘yicha saralash qurilmasi. 

 

1-rasda keltirligan qurilmada 40x25, 35x23 va 20x19,5 mm [uzunlik x kenglik] 

o‘lchamlar bo‘yicha  va tebranish xususiyatiga ega bo‘lgan uchta oval bo‘lakli 

tovoqlar yordamida o‘lchamlarni saralash orqali yong‘oqlar uchta o‘lchamdagi 

guruhlarga ajratildi: mos ravishda katta, o‘rta va kichik o‘lchamlar. Shuningdek, 

20x19,5 mm. dan kichik o‘lchamdagi yong‘oq yoki uning qismlari eng pastga 

joylashtirilgan tovoqqa tushadi. Ushbu saralash sozlamalaridan past yoki yuqori 

aniqlangan har qanday yong‘oq o‘lchovi nostandart deb topildi va rad etilgan. 

Qurilmaning ishlashi yong‘oqlar eng yuqorida turgan saralash tovog‘iga 

to‘kiladi. Tovoqlar o‘rnatilgan vibrator mexanizmi harakatga kelish natijasida 

yuqorida turgan saralash tovog‘i teshiklaridan o‘lchami kichik bo‘lgan yong‘oqlar 

pastki tovoqlarga tushadi va shu asosida o‘lchami bo‘yicha saralanadi [5]. Bu 

qurilmaning kamchiligi saralangan yong‘oqlarni yig‘ishtirib olish qiyinligida, 

shuningdek, saralash jarayoni uzoq vaqt olishi, bu esa energiya sarfini ortishiga olib 

kelishidadir. 

